
Situaziun generala: La zona da
pressiun bassa, cun igl cogn sur
l’Italgia digl nord az sposta mini-
mal. Ella influenzescha anavant
l’ora ainten l’antiera Svizra. 
Oz: Variabel e surtratg per
part cun plievgia. Surtot
ainten igl vest er
sclareidas. Tempe-
raturas igl de or
tranter 11 e 14
grads, la notg anturn
9 grads. Ainten las muntognas
vent modest digl sidost. 
Prognosa: Per venderde e sonda:
Agl nord alternond surtratg e per
part suglialeiv. Agl sid venderde
anc enpo surtratg, cun entant
uradi. Sonda pitost suglialeiv e pi
tgod.

■ L’AURA DAD OZ

Variabel e da taimp an taimp plievgia 

Onur retardada per in falsifitgader da munaida

(lq) Per in program direct da 25
uras per la midada digl onn
1999/2000 vegnan 50 emetturs
da televisiun digl entir mund a
semetter ensemen. La Televi-
siun svizra DRS emetta il pro-
gram cumineivel sil canal SF2 e
producescha sin SF1 in’emissiun
speciala che muossa co signur e
dunna Svizzer festiveschan. Sut il
tetel «2000 aujourd’hui» (2000
oz) duei l’emissiun da Daniev
vegnir concepida dalla BBC

(GB) e dil producent US-ameri-
can WGBH Boston en incum-
bensa dils emetturs participai.
L’emissiun vegn ad entscheiver
ils 31 da december 1999 entuorn
las 11.00 e vegn a cuzzar tochen
miezgi digl 1.1.2000. Sigl entir
mund duei ella contonscher da
quei dad 800 milliuns aspectatu-
ras ed aspectaturs. Previda ei era
ina colligiaziun tier ina staziun
spaziala che sesanfla pil mument
aunc en preparaziun.

Midada dil milleni: 50 emetturs 
da televisiun communablamein

800 000 persunas duein festivar communablamein alla televisiun la mi-
dada dil milleni. KEYSTONE

KEYSTONE

Impressiunant film documentar
da la tv rumantscha

■ (anr) Segund il sura enconu-
schent proverbi sursilvan è
vegnì realisà da la Televisiun
rumantscha el rom da SSR idée
suisse in film documentar
persvadent. Quest – che vegn
emess en curt – è vegnì mussà
ier als represchentants da las
medias ed ha fatg gronda im-
pressiun. I sa tracta dal tema
«Turissem grischun davos las
culissas ni stagiunaris da
l’agen chantun». Il manader da
program da la tv rumantscha, Pe-
ter Egloff, è vegnì en contact
baud cun quest tema tras ses pa-
rent Thomas Casanova (1912–
1998), d’Uors/Lumnezia. Quest
haveva famiglia ed era – cun ex-
cepziun d’insaquantas emnas –
l’entir onn conciersch en l’hotel
Schweizerhof a Vulpera. – 1991
ha Marianne Fischbacher, substi-
tuta dal conservatur dal Museum
Regiunal Surselva a Glion, pu-
blitgà ses studi «So ging man
eben ins Hotel» davart em-
ploiads da la Tumliastga en ils
hotels dall’Engiadina auta. Ord-

lunder hai dà in’emissiun cumi-
naivla cun Peter Egloff per il ra-
dio DRS.

En vista al giubileum «150
onns stadi federal svizzer» ha la
Societad da radio e televisiun
svizra (SSR) mess a disposiziun in
credit per films documentars. Il
project inoltrà «Stagiunaris en
l’agen chantun» ha corrispundì a
l’intent dad «idée suisse» dad illu-
strar, reflectar e far cunscient il
cuminaivel e las differenzas che
defineschan questa terra. Vitiers è
vegnì che Marianne Fischbacher
è stada pronta da collavurar. Ella
ha fatg – ensemen cul redactur
Gian Andrea Reinalter – las re-
tschertgas ed intervistas sco basa
per il film. Plinavant èsi reussì
dad engaschar il renomà autur da
film Christian Schocher, Puntra-
schigna, per il concept e la re-
schia. Ses figl, Nathan Schocher,
ha contribuì cun ina musica adat-
tada e discreta.

Tge vegn mussà?»
Il film raquinta da stagiunarias e

stagiunaris da la Surselva e da
Surmeir che han surpiglià sco ca-
mariers e chasseurs e sco mattas
per las chombras e camarieras la
lavur en hotels da l’Engiadina.
Els èn stads davent da 1880 du-
rant decennis la posa dal persu-
nal per l’industria da turissem ed
èn vegnids remplazzads els anno
60 da forzas da lavur da l’exte-
riur. Questa davosa generaziun è
entant vegnida veglia. En il film
raquintan questas emploiadas ed
emploiads e lur patruns da quel
chapitel pauc enconuschent da
l’istorgia da l’economia gri-
schuna.

En curt vegn emess
Il film numnà – che cuzza 48 mi-
nutas – vegn emess en duas gia-
das en ils «Contrasts» dumengia,
ils 25 d’october e dumengia, il 
1. da november 1998, mintga-
mai allas 17.25 da la tv ruman-
tscha. Plinavant ha lieu ina pre-
schentaziun publica en l’aula da
la chasa da scola a Glion ils 28
d.q. a las 20.30.

Giast ed emploià –
dus munds divers
s’entaupan. TVR

